
QISHLOQ XO‘JALIGI 
TARMOQLARINI INNOVATSION 
RIVOJLANTIRISH BO‘YICHA 
XORIJIY TAJRIBALAR VA 
ULARDAN RESPUBLIKAMIZDA 
SAMARALI FOYDALANISH 
YO‘LLARI

O‘DK:63(336.11)
Ishniyazov Baxrom Normamatovich
PhD, Toshkent davlat iqtisodiyot universiteti
“Ekonometrika” kafedrasi dotsent vazifasini bajaruvchi

Annotatsiуa: Ushbu maqolada, mamlakatimizda qishloq xo‘jaligi sohasida moliyalashtirish jarayonlari hamda munosa-
batlari hamda qishloq xo‘jaligini sohalarini innovatsion rivojlantirishda mazkur soha xo‘jaliklarini moliyaviy holati ijtimoiy 
yo‘naltirilgan bozor iqtisodiyotini shakllantirish asnosida moliyaviy barqarorligini ta’minlash hamda qo‘llab-quvvatlashning 
innovatsion yo‘llarini, yo‘nalishlarini hamda moliyalashtirish mexanizmini o‘rganishga yordam beradi.

Kalit so‘zlar: kompleks dasturlar, xo‘jalik subyektlari, bozor munosabatlari, ilg‘or tajribali, qishloq xo‘jaligi, optimal, jahon 
qishloq xo‘jaligi, yalpi ichki mahsulot, fermerlik harakati, bog‘dorchilik, uzumchilik, kooperativ, hamkorlikdagi kooperatsiya, 
innovatsion yo‘llar.
Abstraсt: In this article, the financing processes and relations in the agricultural sector in our country, as well as the 
innovative development of the agricultural sector, ensuring financial stability and supporting the financial status of the 
enterprises of this sector in the process of forming a socially oriented market economy. helps to learn ways, directions 
and financing mechanism.

Keу words: integrated programs, economic entities, market relations, best practice, agriculture, optimal, world agriculture, 
gross domestic product, farming movement, horticulture, viticulture, cooperative, cooperative cooperation, innovative 
ways.
Аннотация: В данной статье рассматриваются процессы и отношения финансирования в аграрном секторе нашей 
страны, а также инновационное развитие аграрного сектора, обеспечение финансовой устойчивости и поддержка 
финансового состояния предприятий данного сектора в процессе формирования социально ориентированная 
рыночная экономика помогает освоить пути, направления и механизм финансирования.

Ключевые слова: комплексные программы, хозяйствующие субъекты, рыночные отношения, передовой опыт, 
сельское хозяйство, оптимум, мировое сельское хозяйство, валовой внутренний продукт, фермерское движение, 
садоводство, виноградарство, кооператив, кооперативная кооперация, инновационные пути.

K I R I S H
Iqtisodiyoti modernizatsiyalash sharoitida qishloq xo‘jaligi hamda uning har bir tarmog‘ini rivojlantirish 

bo‘yicha rivojlangan davlatlar tajribasini, ko‘rilayotgan chora-tadbirlari, turli dasturlarini amalga oshirish natijala-
rini o‘rganish muhim ahamiyatga kasb etadi. 

Buning asosiy sabablaridan biri shuki, rivojlangan mamlakatlar, jumladan, geografik jihatdan yaqin dav-
latlar bilan o‘zaro iqtisodiy aloqalarni shakllantirmasdan turib, mamlakatimiz agrar tarmog‘ining iqtisodiyotini 
rivojlanishini ta’minlashni imkoni yo‘q.

Bugungi kunda mamlakatimizda qishloq xo‘jaligini rivojlantirish asosan bozor tamoyillari asosida amalga 
oshirilib, qator farmon va qarorlar, kompleks dasturlar ishlab chiqilib, ishlab chiqarishga tatbiq etilib kelinmoqda.

Ammo shuni ta’kidlash kerakki, qishloq xo‘jaligi korxonalari bozor iqtisodiyoti sharoitida mahsulot ishlab 
chiqarish faoliyatini tashkil etishning dastlabki jarayonidan o‘tayotgani uchun bu borada nafaqat mablag‘, balki 
tajriba va bilim yеtishmaydi.

chiqarish faoliyatini tashkil etishning boshlang‘ich jarayonini boshidan kechirganligi sababli ularda bu borada, 
nafaqat mablag‘, balki tajriba va bilim yеtishmasligini alohida ta’kidlash lozim.

T A D Q I Q O T  M E T O D O L O G I YA S I
Qishloq xo‘jaligini rivojlantirish borasida rivojlangan ilg‘or tajribali mamlakatlar tajribasini o‘rganish, shu-

ningdek, rivojlanayotgan mamlakatlarda qishloq xo‘jaligini tartib asosida rivojlantirish va qo‘llab-quvvatlash 
borasida olib borilayotgan islohotlarning kuchli va zaif tomonlarini, bu boradagi muammo va kamchiliklarni 
aniqlash muhim ahamiyatga ega bo‘lib qolmoqda, o‘rganilgan tajribalardan respublika qishloq xo‘jaligining 
o‘ziga xos tomonlari hamda hususiyatlarini hisobga olgan holda optimal jihatlarini amaliyotga tatbiq etish muhim 
ahamiyat ega. 

T A H L I L  V A  N A T I J A L A R
Bugungi kunda rivojlangan mamlakatlar qishloq xo‘jaligini uch guruhga bo‘lib o‘rganish maqsadga muvofiq: 

birinchi guruhga agrar siyosati juda nozik va mustahkam qurilgan, mukammal dehqonchilik tizimi yaratilgan 
Yevropa Ittifoqi mamlakatlari kiradi; keyingi guruhga AQSh hamda Kanada qishloq xo‘jaligi kiradi, buni AQSh-
ning agrar siyosati misolida ko‘rish mumkin, chunki agrar siyosatning xususiyatlari bu mamlakatlarda bir-biriga 
juda o‘xshash; uchinchi guruh - Yaponiyaning qishloq xo‘jaligi siyosati bo‘lib, u ham mamlakatimiz qishloq 
xo‘jaligining hayotida o‘ziga xos jihatlariga ega bo‘lib, uni o‘rganish xo‘jalik rahbarlarini ko‘proq kuzatishga 
undashi shubhasiz.

Albatta bu borada hozirgi kunda jahonda “Bugungi kunda jahon qishloq xo‘jaligida 1 milliarddan ortiq iqti-
sodiy faol aholi mehnat qilmoqda. Jahon qishloq xo‘jaligida dunyo mahsulotlarining deyarli qariyb 5 foizini 
tashkil qiladi1” deb ta’kidlangan.

Rivojlangan davlatlar orasida qishloq xo‘jaligini YaIMdagi ulushi AQShda 1,2 foiz, qishloq xo‘jaligida band lik 
2 foiz, Kanadada qishloq xo‘jaligining YaIMdagi ulushi 2,2 foiz, qishloq xo‘jaligida bandlik 3 foiz, Yaponiyada 
ulushi YaIMda qishloq xo‘jaligi 1,3 foiz, qishloq xo‘jaligida bandlik 5 foiz, Fransiyada qishloq xo‘jaligining YaIM-
dagi ulushi 2,5 foiz, qishloq xo‘jaligida bandlik 2 foiz, Italiyada YaIMda qishloq xo‘jaligining ulushi 2,2 foiz, qishloq 
xo‘jaligida bandlik 5 foizga teng, Avstraliyada YaIMda qishloq xo‘jaligining ulushi 8,3 foiz, qishloq xo‘jaligida 
bandlik 4 foizga teng bo‘lgan, Rossiyada YaIMda qishloq xo‘jaligining ulushi 8,3 foiz bo‘lgan, Polshada YaIMda 
qishloq xo‘jaligining ulushi 3 foiz, qishloq xo‘jaligida bandlik18 foizga teng bo‘lgan.

Rivojlangan mamlakatlarda qishloq xo‘jaligining yuqori xususiyatlari natijasida ular jahon qishloq xo‘jaligida 
yuqori o‘rinlarni egallaydi. Shu bilan birga rivojlangan mamlakatlar iqtisodiyotida qishloq xo‘jaligini davlat 
tomonidan moliyaviy qo‘llab-quvvatlash hamda rag‘batlantirishning kengayishi qishloq xo‘jaligining rivojlanishi 
hamda unda fermer xo‘jaliklari rivojlanishining keskin tezlashishiga olib keldi.

Rivojlangan ilg‘or tajribaga ega mamlakatlarda qishloq xo‘jaligida fermerlik harakatining rivojlanishi qishloq 
aholisining tafakkuri, dunyo qarashi, mehnat hamda hayotga bo‘lgan munosabatini butunlay o‘zgartirdi, ularning 
o‘z kuchlari hamda ichki hamda tashqi imkoniyatlariga ishonchini mustahkamladi, siyosiy-huquqiy, madaniy 
saviyasi hamda ijtimoiy saviyasini yuksaltirdi hamda ijtimoiy faoligini oshirdi.

Rivojlangan mamlakatlarning bog‘dorchilik va uzumchilikni rivojlantirish tajribasini o‘rganish shuni ko‘rsa-
tadiki, xorijiy mamlakatlarda meva yеtishtirish asosan kooperativ aloqalar asosida tashkil etgan. Xususan, Yev-
ropa Ittifoqida meva mahsulotlarining 85 foizi, Yaponiyada 80 foizi, AQShda 30 foizi qayta ishlash korxonalari 
bilan hamkorlik qiluvchi fermer xo‘jaliklarida yеtishtiriladi. Fermer xo‘jaliklarida yеtishtirilgan meva hamda uzum 
asosan kooperativlar orqali sotiladi.

Kooperativlarning asosiy faoliyati qishloq xo‘jaligi mahsulotlarini yеtishtirish, qayta ishlash, va saqlashga 
qaratilgan. Shuningdek, ular materiallarni taqdim etish va kreditlar berish kabi faoliyat bilan shug‘ullanadilar.

Xorijiy mamlakatlarda qishloq xo‘ajiligi mahsulotlari yеtishtirish rivojlanganligi va bu mahsulotlarni qayta 
ishlash darajasi juda yuqori va yaxshi tashkil etilgani natijasida aholi jon boshiga meva va uzum yеtishtirish 
me’yordan ancha yuqori. Xususan, 2020-yilda Ispaniyada yillik ishlab chiqarish hisobiga aholini ho‘l mevalar 
bilan ta’minlanganlik darajasi 192 foizni tashkil etadi, bu Yevropa mintaqasidagi eng yuqori ko‘rsatkichni tashkil 
etmoqda. Bu mamlakatda aholi jon boshiga 96 kg. meva va 15,6 litr meva sharbati. Aholi jon boshiga meva va 
uzum sharbati Germaniyada 40,8 litr, AQShda 30 litr, Buyuk Britaniyada 19,1 litr, Fransiyada 18 litr va Italiyada 
9,5 litrni tashkil etgan.

1 http:www.//mcx.ru/

1-jadval: Yevropa davlatlarining qishloq xo‘jaligi sohasini rivojlantirish uchun moliyaviy xarajatlar hajmi, mln.
evro2

Davlatlar nomi
Moliyalashtirish holati ko‘rsatkichlari

mln. yevro %
Аngliya 154 3.5
Shvesiya 149 3.4
Finlandiya 290 6.7
Portugaliya 200 4.6
Avstriya 423 9.7
Niderlandiya 55 1.3
lyuksemburg 12 0.3
Italiya 595 13.7
Irlandiya 315 7.3
Fransiya 760 17.5
Ispaniya 459 10.6
Gresiya 131 3.0
Germaniya 700 16.1
Daniya 46 1.1
Belgiya 50 1.2
Jami 4339 100

1-jadvalda keltirilgan ma’lumotlarda 2023-yilda davomida jami Yevropa mamlakatlarida qishloq xo‘jaligi 
ishlab chiqaruvchilari nisbatan kichik to‘g‘ridan-to‘g‘ri to‘lovlar, to‘g‘ridan-to‘g‘ri subsidiyalar bilan tartibga solish 
hamda narxlarni moslashtirish orqali qo‘llab-quvvatlanadi, Yevropa Ittifoqi uchun taxminan 4.3 trillion dollar 
hamda mazkur tarmoqni rivojlantirish uchun mablag‘lar yo‘naltirilgan.

Ilg‘or tajribaga ega mamlakatlarda fermer xo‘jaliklari o‘rtasidagi kooperativlar ularning yagona xo‘jalikka 
birlashishini ifodalamaydi, balki fermer xo‘jaliklari, jismoniy hamda yuridik shaxslarning xo‘jalik faoliyatida mus-
taqil bo‘lgan, birgalikdagi iqtisodiy manfaatlarini himoya qiluvchi faoliyat turini aks ettiradi. Hamkorlikdagi koo-
peratsiyalarni takomillashtirish orqali hamkorlikning quyidagi shakllari yaratish mumkin:

● turli yo‘nalishlarda hamda qator sohalarda hamkorlikni yo‘lga qo‘yish; 

● fermer xo‘jaliklariga texnikaviy tomondan sifatli xizmat ko‘rsatish; 

● tashkil etiladigan mehnatni birgalikda tashkil etish; 

● yer hamda yеr resurslaridan hamkorlikda samarali foydalanish; 

● qishloq xo‘jaligi mahsulotlarni sotish hamda yеtkazib berish; 

● birgalikda kredit olish, sug‘urtalash hamda boshqalardan iborat.

Mehnatni tashkil etish jarayonida hamkorlikka ikkita asosiy turni, ya’ni uy hamda xo‘jaliklararo turlarini 
farqlash maqsadga muvofiqdir. Ichki iqtisodiy hamkorlik oilada namoyon bo‘ladi. Mehnat kooperatsiyasida 
xo‘jaliklararo kooperatsiya odatda butun ishlab chiqarish davrida (doimiy) yoki alohida ishlab chiqarish jarayon-
larida (vaqtinchalik mehnatdan) sodir bo‘ladi.

Masalan, fermer g‘alla yеtishtirish bilan shug‘ullanadi, g‘alla yеtishtirish esa ko‘p mehnat talab qilmaydi. 
May va iyun oylarida ham don yig‘ib olinadi, natijada fermer xo‘jaligi a’zolari vaqtincha ishsiz qoldi. Ikkinchi 
fermer paxta yеtishtirmoqda, paxta ko‘proq mehnat talab qiladi. Bunda fermerlar o‘rtasida mehnat kooperatsi-
yasi mavjud bo‘lsa, g‘alla yеtishtiruvchi dehqonlar a’zolarining uzluksiz ish bilan bandligini ta’minlash, qishloq 
xo‘jaligida yеtishtirgan mahsulotining xarid qobiliyatini oshirish mumkin bo‘ladi.

Angliyada qishloq xo‘jaligi mahsulotlari ishlab chiqarishini qo‘llab-quvvatlash bo‘yicha fermerlarning faoli-
yatini moliyalashtirishga katta e’tibor qaratilishi lozim. Qishloq xo‘jaligida tadbirkorlarni, xususan, meva yеtishti-
ruvchilarni qo‘llab-quvvatlash maqsadida Buyuk Britaniya hukumati mablag‘larning 80 foizigacha, xavf mavjud 
bo‘lgan hududlarda esa 85 foizgacha mablag‘ qaytmasligini kafolatlaydi. Ushbu kafolatlarni qoplash uchun 
Buyuk Britaniya har yili byudjetdan o‘rtacha 50 million funt sterling ajratadi.

2 Muallif tomonidan internet ma’lumotlaridan foydalanilgan holda tuzilgan

oshirib kelmoqda. Meva-sabzavot va uzumni qayta ishlash korxonalari bilan iqtisodiy aloqalar o‘rnatgan fermer 
xo‘jaliklarini moliyalashtirish mexanizmi ishga tushirilgan. Mazkur dastur doirasida qayta ishlash korxonalari 
bilan iqtisodiy aloqalar o‘rnatgan fermer xo‘jaliklariga imtiyozli stavkalarda uzoq muddatli kreditlar ajratilmoqda.

Shuningdek, ushbu dastur hozirgi kunda mahsulotni qayta ishlash korxonalari faoliyatini rivojlantirishga 
ham xizmat qilmoqda. Britaniya sanoat konfederasiyasi tomonidan ajratilgan mablag‘ meva hamda uzumni 
qayta ishlash korxonalari daromadidan bir foizlik chegirma hisobidan shakllantiriladi.

Bundan tashqari, Buyuk Britaniyada olib borilayotgan kredit siyosatida har bir bank o‘zining individual 
kreditlash tizimini yaratgan. Misol uchun, Barkley Bank o‘zining kengayishini moliyalashtirish uchun ikkita 
dastur ishlab chiqildi. Birinchisiga ko‘ra, kredit summasi 5 yil muddatga 5 mingdan 100 ming funt sterlinggacha 
ajratiladi.

Bank kredit summasidan emas, balki fermerning yillik aylanmasidan yiliga 15-17 foiz oladi. Ikkinchi das-
turda texnikalar, kichik qayta ishlash korxonalari va maxsus jihozlar sotib olish uchun 2 yildan 20 yilgacha mud-
datga 500 ming funt sterlingdan 500 ming funt sterlinggacha bo‘lgan kreditlar ajratiladi. Foiz stavkasi Angliya 
bankining yoki bankning o‘zining joriy stavkasiga muvofiq belgilanadi.

Xitoy qishloq xo‘jaligi mevachilik sohasida 1967-yildan boshlab davlatga qarashli mavjud yеtishtirish tizimi 
o‘rniga bosqichma-bosqich tekin shartnoma mexanizmini joriy etish orqali islohotlar olib borilmoqda. Natijada 
qishloq xo‘jaligida narx belgilash tizimi ko‘proq bozor talablari sari o‘zgarib, yеtishtiriladigan mevaga narxlar 
bozor talab va taklifidan kelib chiqib belgilandi. Keyingi yillarda davlat qishloq xo‘jaligi mahsulotlarini, jum-
ladan, meva bozoridagi vaziyatga ma’muriy usullar bilan emas, bozordagi talab hamda taklifni tartibga solish 
va muvozanatni aniqlash orqali ta’sir ko‘rsatmoqda. Shu bois, davlat bozordagi talab hamda taklifga asosan 
qishloq xo‘jaligi mahsulotlarini sotib olish orqali ta’sir ko‘rsatmoqda.

Hozirgi vaqtda Xitoy hukumati tomonidan mevachilik sohasida amalga oshirilayotgan islohotlar asosan 
tuproq unumdorligini oshirish, ekinlardan sifatli hamda yuqori hosil olish, serhosil hamda bardoshli navlarni 
yaratish, ko‘chat tizimini rivojlantirish, mahsulot sifatini oshirish, meva-sabzavot va tokchilikni yaxshilashga 
qaratilgan, uzoq muddatli saqlash tizimlarini rivojlantirish, shuningdek, export hajmini oshirish hamda uni har 
tomonlama rag‘batlantirishga alohida e’tibor qaratilmoqda.

Xitoyda meva hamda vino sanoati logistikasiga alohida e’tibor qaratilmoqda. Xususan, fermer xo‘jalikla-
rini qishloq xo‘jaligini maxsus texnikalari bilan ta’minlash, uni ishlab chiqarish, sotish, ta’mirlash va texnik 
xizmat ko‘rsatishning birligi mezonlariga alohida e’tibor qaratilmoqda. Sababi, fermerlar alohida texnik xizmat 
ko‘rsatish hamda ta’mirlashni talab qiladigan murakkab texnikani olishda nafaqat uning narxi va sifatiga, balki 
kafolat muddati davomida texnikani ta’mirlovchi hamda ularga xizmat ko‘rsatadigan ustaxonalar tizimining mav-
judligiga ham katta e’tibor beradi.

Rivojlangan mamlakatlar hamda ulardagi qishloq xo‘jaligi tarmog‘ini rivojlanish darajasini o‘rganish ularning 
quyidagi o‘ziga xos bo‘lgan umumiy xususiyatlarga ega ekanligini ko‘rsatadi:

● qishloq xo‘jaligida iqtisodiyotni rivojlantirish, natijada, yuqori hosil beradigan qishloq xo‘jaligi o‘simliklari, 
ularni qayta ishlash hamda oziq-ovqat sanoatining eng yuqori sifatli mahsulotlariga aylantirishga asos-
langan;

● qishloq xo‘jaligi iqtisodiyoti yuqori darajada rivojlangan agrosanoat integrasiyasiga birlashgan;

● qishloq xo‘jaligi iqtisodiyotini rivojlantirish hamda keng ko‘lamli texnologiyalar, biotexnologiya hamda 
axbrort kabi yuqori samarali hamda ekologik toza texnologiyalarga asoslanadi;

● qishloq xo‘jaligi mahsulotlarini ishlab chiqaruvchilari kapital qo‘yilmalari unumdorligini oshirishda mah-
sulot ishlab chiqarishdagi moddiy-texnik elementlarning o‘rni keyingi yillarda pasayib, ularning o‘rnida 
esa biologik omillarning ko‘proq rol o‘ynayotganligi;

● qishloq xo‘jalik mahsulotlari ishlab chiqarishida kapital sig‘imining pasayib borayotganligi mehnat unum-
dorligining esa oshayotganligini alohida ta’kidlash o‘rinli hisoblanadi.

X U L O S A  V A  T A K L I F L A R
Xulosa qilib aytganda, bu tajribalarni mamlakatimizda ham qo‘llash, ya’ni yirik qishloq xo‘jaligi texnikasini 

ishlab chiqaruvchi korxonalarni dilerlik markazlari, xizmat ko‘rsatish markazlari yaqinida bevosita texnikadan 
foydalanadigan fermer xo‘jaliklarida joylashtirish, ishlab chiqaruvchi va texnika iste’molchisi o‘rtasida doimiy 
aloqa o‘rnatish maqsadga muvofiqdir. Xizmat ko‘rsatish markazlarida qishloq xo‘jaligi texnikalariga sotib olin-
gandan keyingi ularga texnik xizmat ko‘rsatish hamda ehtiyot qismlar еtkazib berishni tashkil etish zarur.

Qishloq xo‘jaligi tarmoqlarining moliyaviy barqarorligini ta’minlash uchun, bizningcha, bevosita (subsidi-
yalash), bilvosita (imtiyozli soliq solish va boshqalar) va vositachilar (qishloq xo‘jaligi ishlab chiqarishi bilan 
bog‘liq bo‘lmagan sohalar)dan tarkib topgan yaxlit tizim asosida davlat tomonidan manzilli qo‘llab-quvvatlanishi 
ustuvor yo‘nalishlar sifatida o‘z navbatida moliya resurslarining maqbul (optimal) kombinatsiyalarini tatbiq еtish 
asosida tarmoqlarning barqaror rivojlanishiga zamin yaratadi.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2019-yil 14-martdagi “Meva-sabzavotchilik sohasida qishloq xo‘jaligi koope-

ratsiyasini rivojlantirish chora-tadbirlari to‘g‘risida”gi PQ-4239-sonli qarori.Xalq so‘zi gazetasi.15- mart 2019-y. 
2. Ergashev E.I. O‘zbekistonda innovatsion iqtisodiyotni shakllantirisih muammolari va yеchimlari. Monografiya. ‒Tosh-

kent.2015. ‒ 215b.
3. A.Vahobov, N.Jumaev, U.Burxonov. Xalqaro moliya munosabatlari.– Toshkent: Sharq, 2003. ‒400-b.
4. Xamrayeva S.N. Qishloq infratuzilmasini innovatsion rivojlantirish. Monografiya ‒ Toshkent: 2017 – 73 bet.
5. Farmonov T. Respublikada dehqon va fermer xo‘jaliklarini rivojlantirish strategiyasi //O‘zbekiston agrar iqtisodchi olimlar.

